
satoe penghianat bangsa, jang telah bikin pengadoean pada tihoe di Tjoantjioe bahoea akoe ada satoe pembrontak dan minta dikirim pasoekan balatentara boeat menangkep padakoe, dan akoe rasa paling laat sabentar tengahari, itoe pasoekan balaientara koeda jang maoe dateng menangkep padakoe aken sampe ka sini, kerna itoe penghianat telah brangkat malem-malem ka iboe kota afdeeling dengen menoenggang koeda. Oleh kerna itoelah dengen apa boleh boeat akoe brangkat pergi dengen tida berpamitan lebih doeloe sama toean-toean sekalian.

„Tan Ko Wie alias Boe Beng Hiap Kek,”

Semoea orang djadi samingkin terkedjoet, koetika membatja itoe tanda tangan jang begitoe menjolok mata, dan sekarang baroe iaorang mendoesin bahoea itoe Boe Beng Hiap Kek boekan laen dari itoe goeroe sekola jang keliatannja begitoe alim dan lemah lemboet sebagimana biasanja orang-orang sekolahan. Tapi oleh kerna sabentar lagi dengen lekas pasoekan bale tentara negri jang berkoeda aken dateng ka itoe roemah sekola boeat menangkep pada Tan Ko Wie, boeroe boeroe itoe soerat dibakar sampe mendjadi aboe. Sedeng iapocnja barang-barang koetika dipreksa ternjata semoeanja soeda tida ada barang sepotong jang katinggalan.

Di waktoe dekat tengahari, betoel sadja ada dateng saratoes limapoeloeh soldadoe berkoeda jang dikirim dari iboe kota afdeeling dengen bersendjata lengkep, tapi sekali poen itoe roemah sekola digleda sampe bebrapa djam lamanja tida ada kedapetan satoe apa, djangan kata lagi Boe Beng Hiap Kek jang memang soeda menjingkir. Sebagimana biasanja atoeran boeroek dari ambtenaar ambtenaar karadjahan Boan, dari sebab Tan Ko Wie tida bisa terrangkep, Tan Hoe Yoe dan

